
SARRERA 

 

Lurra egarri da unitate didaktikoa DBHko lehenengo mailako ikasleek jorratu 

beharrekoa da. Unitate didaktiko honen bidez ikasleek uraren ezaugarriez eta 

garrantziaz jabetuko dira. Era berean, Lurreko ur gezaren erreserbak zaintzearen eta 

neurriz erabiltzearen garrantziaz jabetuko dira. Horretarako, zenbait lan burutuko 

dituzte uraren kontsumoarekin eta jasangarritasunarekin lotuta. Laborategiko zenbait 

praktika ere burutuko dituzte.  

 

Urak izugarrizko garrantzia du garapen jasangarrirako.  Alde batetik, 

gizartearentzat ezinbesteko baliabidea da: edateko,  nekazaritzarako eta industriarako. 

Gaur egun gehiegizko kontsumo eta erabilera desegokien ondorioz, uraren kutsadura eta 

ur-hornidura ziurtatu ezina arazo larriak bihurtzen ari dira gizartearentzat. Mundu mailako 

arazo zabalduen eta kezkagarrienetakoa da uraren kudeaketa, baina, zoritxarrez, askotan 

ez gara horretaz jabetzen. 

 

Horregatik, unitate didaktiko honen xedea ikasleak uraren erabilera egokiaren 

kontzientzia hartzea eta uraren erabilerak eragin ditzaken arazoen berri izatea da. 

 

“Ura da natura osoaren indar eragilea.”    Leonardo da Vinci 

“Uraren balioa ez da estimatzen putzua lehortzen den arte.”       Ingeles atsotitza 

“Milaka pertsonak biziraun dute maitasunik gabe, inork ez urik gabe.”         W.H.Auden 

“Uraren zikloa eta bizitzaren zikloa bat direla ahazten dugu.”             Jacques Y.Cousteau 

“Urik gabe ez dago bizitzarik”     Albert-Szent-Gyorgyi 

UNITATE 

DIDAKTIKOA 
 

LURRA EGARRI DA DENBORALIZAZIOA 10 

HELBURU DIDAKTIKOAK 

 
 

 Ura Lurrean, egoera likidoan, solidoan eta gas-egoeran: ugaritasuna eta 

propietateak ezagutzea. 

 Uraren propietateen azterketa esperimentala egitea. 

 Ur geza, baliabide mugatua: Lurreko ur gezaren erreserbak eta ur hori zaintzearen 

eta neurriz erabiltzearen garrantzia ulertzea. 

 Uraren kutsadura, arazketa eta zaintza ezagutzea. 

 Urak osasunean duen garrantziaz jabetzea. 

 Mintzaira zientifikoa zehaztasunez erabiltzea, eta argitasuna eta ordena aintzat 

hartzea eremu guztietan. 

 Gaiarekiko errespetuzko jarrera azaltzea eta kritikoa izatea. Iritziak eman eta 

horiek argudiatuz defendatzea. Aldaketen aurrean ikuspuntu irekia izatea. 

 Lortutako informazioa kudeatzen jakitea eta idatzizko lan-txostenetan nahiz online 

eginikoetan behar bezala islatzea. 

 IKTen erabilera zuzena egitea eta horien onuraz jabetzea; horiek egin beharreko 

lanetan behar bezala erabiltzea. 

 Lan pertsonalerako esfortzua balioestea. Jarrera aktibo eta arduratsua izatea. 

 Binaka nahiz taldean eginiko lanetan parte hartzea eta lankidetza eta errespetua 

azaltzea; ikaskideek eginiko ekarpenak balioestea. 

 Aztertutako gaiekin lotura duten laborategiko esperimentuak eta landa-azterketak 

egiteko arauak eta teknikak errespetatzea. 

 Eguneroko bizitzan baliabideak arduraz erabiltzeko eta ingurumena zaintzeko 

irizpideak bereganatzea. 

EDUKIAK 
 

 
 
1.EDUKI MULTZOA. Eduki komunak 

 Arazoak antzemateko jarraibideak, arazo horien azterketak sor dezakeen interesa 

eta eragin ditzakeen inplikazioak kontuan hartuta. 

 Aztertutako gaiekin lotura duten laborategiko esperimentuak eta landa-azterketak 

egiteko arauak eta teknikak. 

 Lan esperimentala eta landa-azterketak egiteko interesa eta laborategiko 

segurtasun- eta higiene-arauen errespetua. 

 Aztertu beharreko gai zientifikoen deskribapenak egiteko arauak. 

 Ideiak testuetan, ikus-entzunezko materialetan eta multimedia materialetan 

antzemateko eta ezagutzeko teknikak. 

 Hainbat euskarritan datuak eta ideiak bilatzeko, informazio-iturriak erabiltzeko 

irizpideak. 

 Aztertu beharreko gai zientifikoekin lotutako txosten deskribatzaileak egiteko 

irizpideak. 

 Lan pertsonalerako esfortzua, eta lan egiteko jarrera aktibo eta arduratsua. 

 Mintzaira zientifikoa zehaztasunez erabiltzea, eta argitasuna eta ordena aintzat 

hartzea eremu guztietan. 

 Lana taldean egiteko eta aukeratutako gaiei buruz sortzen diren eztabaidetan 

parte hartzeko arauak. 

 Taldean lan egitearen aldeko jarrera. Lanak egiteko lankidetza bultzatzea eta 

arduraz parte hartzea, eta desberdintasunak onartzea, pertsonak errespetatuz. 

 Eguneroko bizitzan baliabideak arduraz erabiltzeko eta ingurumena zaintzeko 

irizpideak. 

4.EDUKI MULTZOA. Lurreko materialak (Hidrosfera) 

 Ura Lurrean, egoera likidoan, solidoan eta gas-egoeran: ugaritasuna eta 

propietateak. 

 Uraren propietateen azterketa esperimentala. 

 Ur geza, baliabide mugatua: Lurreko ur gezaren erreserbak eta ur hori zaintzearen 

eta neurriz erabiltzearen garrantzia. 

 Uraren kutsadura, arazketa eta zaintza. Ura eta osasuna. 

 Laborategiko lana. Laborategiko materiala, erabilera-arauak eta segurtasun- 

neurriak. 

 
JARDUERAK 

 
 

IZENA 
 

DENBORA 
 

BALIABIDEAK 
 

 
 
Hasteko jarduerak: 
 

1. Hitz bat. 

 
 

 
5-10 min 

 
 
http://mendigu71.wix.com/egarri#!sarrera/cnec 
http://www.wordle.net/create 
 
 

Garapen-jarduerak:   
 
 

 
2. Tantaka 

dagoen iturria. 
60 min 

www.checkthis.com 
http://mendigu71.wix.com/egarri#!tantaka-dagoen-
iturria/c1pz 
 

3. Txorrota-
aurrezgailua. 

45 min 
http://mendigu71.wix.com/egarri#!txorrota-
aurrezgailua/pavm4 

4. Ur-aztarna. 15 min 
http://mendigu71.wix.com/egarri#!ur-aztarna/n4fho 
http://waterfootprint.org/ 

5. Ur minerala 
aztertzen. 
 

60 min 
 

6. Uraren 
gogortasuna. 
 

60 min 
 

Aplikazio-jarduerak:  
 
 

7. Uraren 
kontsumoa. 

60 min 
 
 
 

8. Uraren 
kutsadura. 

60 min 
http://mendigu71.wix.com/egarri#!kutsadura/wxc47 
 
 

http://mendigu71.wix.com/egarri#!sarrera/cnec
http://www.wordle.net/create
http://www.checkthis.com/
http://mendigu71.wix.com/egarri#!tantaka-dagoen-iturria/c1pz
http://mendigu71.wix.com/egarri#!tantaka-dagoen-iturria/c1pz
http://mendigu71.wix.com/egarri#!txorrota-aurrezgailua/pavm4
http://mendigu71.wix.com/egarri#!txorrota-aurrezgailua/pavm4
http://mendigu71.wix.com/egarri#!ur-aztarna/n4fho
http://waterfootprint.org/
http://mendigu71.wix.com/egarri#!kutsadura/wxc47

EBALUAZIO-IRIZPIDEAK 

 Ea ezagutzen dituen gizakiok ur gezaren kudeaketaren eta uraren kutsaduran sortu 

ditugun arazoak. 

 Ea deskribatzen dituen uraren kudeaketa iraunkorra egiteko jokaerak, eta 

kontsumoa murrizteko eta ura berrerabiltzeko. 

 Ea egiten dituen esperimentu errazak taldean, uraren propietateak aztertzeko. 

 Ea argi, ordenan eta zehatz ematen dituen azalpenak ahoz, bai eta txosten 

idatzietan ere. 

 Ea mintzaira zientifikoa zehaztasunez erabiltzen duen. 

 Ea gaiarekiko errespetuzko jarrera azaltzen duen. 

 Ea lortutako informazioa behar bezala kudeatzen duen. 

 Ea IKTen erabilera zuzen egiten duen. 

 Ea lanaren aurrean gogotsu agertzen den. 

 Ea taldeko nahiz binakako lanetan jarrera egokia azaltzen duen. 

 Ea landa-lanetan eta laborategiko lanetan arauak errespetatzen dituen. 

 Ea eguneroko bizitza ingurumena zaintzearen garrantziaz jabetzen den eta arduraz 

jokatzen duen. 

 

METODOLOGIA 

 

 Irakasleen eta ikasleen eginkizuna  

Irakaslearen eginkizuna, arloarekiko jarrera positiboak sustatzeaz gain, ikasleei 

laguntzea eta gidari-lana egitea izango da. Ikasleei informazioa biltzen, hautatzen 

eta bereganatzen lagunduko die. Garrantzizkoa da lankidetza- eta laguntza-giro 

ona sortzea, era askotako jarduerak eskaintzea eta ikasleak motibatzea.  

Ikasleen eginkizuna, aldiz, ikaste‐prozesuaren ardura hartzea da, planteatzen zaien 

asmo eta izaera ugariko jardueren aurrean jarrera positiboa izanez, ezagutzak eta 

trebetasunak eraikiz eta lankidetza-giro ona sortuz. 

 Jarduera motak  

Konpetentziak garatzeko hainbat jarduera planteatzen dira: esperimentazioa, 

ikerketa ... 

Jardueretan garrantzi handia izango du informazioaren eta komunikazioaren 

teknologien erabilerak, bai eta laborategiko lanak. 

 

 Ikasleen taldekatzeak 

Une zehatz batzuetan ikasleek banakako lana egin beharko duten arren, 

gehienetan talde‐lana planteatuko da. Laborategian egingo diren jardueretan 

lauko taldeak egingo dira, gainerako jarduera gehienetan biko taldeak egingo dira. 

Horrez gain, ikasketa kooperatiboa bultzatuko da, eta, horretarako, ikasle guztiek 

batera lan egingo dute muralak eraikitzean. 

 Ebaluaziorako printzipioak eta prozedurak 

Planteatzen den ebaluazio mota autoerregulatzen jakitean datza, hots, aurkezten 

zaien jardueren aurrean planifikatzen jakiteko ahalmenari lotutako ebaluazioa. 

Horretarako, funtsezkoa da ikasleek honako hauek kontrolatzea: zein den 

helburua, zein den hori lortzeko prozesua eta zein diren irizpideak egiten ari direna 

ondo betetzen ari diren ala ez jakiteko. 

Ebaluazio‐jardueren ardatza oinarrizko konpetentziak lortzea izango da. 

 

 Baliabideak 

Eskola 2.0 egitasmoko baliabideak izango ditugu: arbel digitala gela osorako eta 

ordenagailu eramangarri bana ikasleentzat. Hori kontuan izanda:  

• Informazioa bilatzeko, Internet erabiliko dugu.  

• Gaiak aurkezteko, txostenak idazteko eta sekuentzia‐amaierako ekoizpenetarako 

sarean eskaintzen diren aplikazioak erabiliko dira.   

Esperimentuak egiteko, laborategira joango gara, bertan dauden materialak 

erabiltzeko.    

 Espazioen eta denboren antolaketa 

Espazioa: gela eta laborategia.   

Denbora: prozesua behar bezala bideratzeko, jarduera bakoitzaren garapenari 

behar den denbora emango  zaio. Baina,  era berean, ikasleek jarduerak 

gauzatzeko duten denbora optimizatu beharko dute, prozedura zehatzak ezarriz, 

klase‐saioak orduan hasiz, eta etenak arau argien bidez saihestuz.   

 

KONPETENTZIAK 

 Oinarrizko zehar-konpetentziak:  Unitate didaktikoak egindako 

ekarpena 

Komunikatzen jakitea Unitate osoan zehar jarduerak burutzen. 

Ikasten eta pentsatzen jakitea Unitate osoan zehar –jardueren bidez eta 

garatu ahala–  zenbait trebetasun lantzen 

dira, ikasleak autonomiaz aritzeko gai izan 

daitezen. 

Elkarrekin bizitzen jakitea Burutuko diren jarduerekin ikasleak 

motibatzen dira: talde lana eginez 

lankidetza- eta laguntza-giro ona sortzen 

baita. 

Ekimenez jokatzen jakitea Aplikazio-jardueretan erabakiak hartuz, 

ekarpenak eginez... 

Norbera izaten jakitea Lankidetza- eta laguntza-giro onean 

elkarlanean arituz. 

 

 Diziplina barruko oinarrizko  Unitate didaktikoak egindako 

konpetentziak: ekarpena 

Hizkuntza- eta literatura-komunikaziorako 

konpetentzia 

Prozesu osoan zehar jarduerak gauzatuz. 

Matematikarako konpetentzia Laborategiko jarduerak eginez. Ikerketak 

eginez. 

Zientziarako konpetentzia Metodologia zientifikoa erabiliz prozesu 

osoan zehar; behatuz, ikertuz, deduzituz, 

esperimentatuz... 

Teknologiarako konpetentzia Teknologia berriak erabiliz hainbat 

jardueretan. 

Gizarterako eta herritartasunerako 

konpetentzia 

Elkarlanean arituz. 

Arterako konpetentzia Aurkeztu beharreko lanetan estetika 

landuz. 

Motrizitaterako konpetentzia Jarduerak gauzatzean ideiak, balioak, 

sentimenduak eta emozioak  adieraziz. 

 

 


